
 

 

 

 

 

 

 

 

             2020 ел, 1 сентябрь                                                          770 

 

 

 

 

 

 

 

Татарстан Республикасы Министрлар 

Кабинетының «Татарстан Республика-

сының Дәүләт төзелеш күзәтчелеге 

инспекциясе мәсьәләләре» 2007 ел,          

12 ноябрь, 622 нче карары белән 

расланган Татарстан Республикасы-

ның Дәүләт төзелеш күзәтчелеге ин-

спекциясе турындагы нигезләмәгә 

үзгәрешләр кертү хакында 

 

 

Татарстан Республикасы Министрлар Кабинеты КАРАР БИРӘ:  

 

Татарстан Республикасы Министрлар Кабинетының «Татарстан Республика-

сының Дәүләт төзелеш күзәтчелеге инспекциясе мәсьәләләре» 2007 ел, 12 декабрь, 

622 нче карары белән (Татарстан Республикасы Министрлар Кабинетының 2007 ел, 

10 декабрь, 706 нчы; 2007 ел, 29 декабрь, 800 нче; 2009 ел, 23 гыйнвар, 35 нче;         

2009 ел, 11 декабрь, 849 нчы; 2010 ел, 17 декабрь, 1078 нче; 2011 ел, 31 гыйнвар,           

56 нчы; 2011 ел, 5 март, 177 нче; 2011 ел, 18 ноябрь, 947 нче; 2012 ел, 19 июнь,             

524 нче; 2012 ел, 5 октябрь, 833 нче; 2013 ел, 19 ноябрь, 893 нче; 2014 ел, 21 апрель, 

262 нче; 2014 ел, 9 сентябрь, 656 нчы; 2014 ел, 24 декабрь, 1018 нче; 2015 ел,             

4 июнь, 409 нчы; 2015 ел, 7 август, 575 нче; 2016 ел, 3 июнь, 370 нче; 2017 ел,               

20 апрель, 232 нче; 2017 ел, 26 сентябрь, 719 нчы; 2018 ел, 27 сентябрь, 869 нчы; 

2018 ел, 10 декабрь, 1100 нче; 2018 ел, 29 декабрь, 1295 нче; 2020 ел, 17 апрель,             

299 нчы; 2020 ел, 27 май, 426 нчы карарлары белән кертелгән үзгәрешләрне исәпкә 

алып) расланган Татарстан Республикасының Дәүләт төзелеш күзәтчелеге инспек-

циясе турындагы нигезләмәгә түбәндәге үзгәрешләрне кертергә: 

3.1 нче пунктны түбәндәге редакциядә бәян итәргә: 

«3.1. Инспекция капиталь төзелеш объектларын төзүне, реконструкцияләүне 

гамәлгә ашырганда төбәк дәүләт төзелеш күзәтчелеге (01.05.04*), күпфатирлы 

йортларны һәм (яки) күчемсез мөлкәтнең башка объектларын өлешле төзү 

өлкәсендә, шулай ук «Татарстан Республикасы муниципаль районнары һәм шәһәр 

округлары җирле үзидарә органнарына күпфатирлы йортларны һәм (яисә) күчемсез 

мөлкәтнең бүтән объектларын өлешле төзү өлкәсендә, шулай ук торак-төзелеш 

кооперативларының күпфатирлы йортлар төзүгә бәйле эшчәнлеген дәүләт 

тарафыннан тикшереп торуны (күзәтчелек итүне) гамәлгә ашыру буенча Татарстан 

Республикасы дәүләт вәкаләтләрен бирү турында» 2007 елның 27 декабрендәге    

ТРЗ-66 номерлы Татарстан Республикасы Законының гамәле туктатып торылган 

кайбер муниципаль берәмлекләрдә торак-төзелеш кооперативларының күпфатирлы 

йортлар төзүгә бәйле эшчәнлегенә төбәк дәүләт контроле (күзәтчелеге) (01.05.05*) 

функцияләрен гамәлгә ашыру өчен җавап бирә.»; 

3.2 нче пунктны түбәндәге редакциядә бәян итәргә: 

«3.2. Инспекция үз компетенциясе чикләрендә түбәндәгеләр белән 

хезмәттәшлек итә: 

Татарстан Республикасы Финанс министрлыгы белән финанс-бюджет 

өлкәсендә контроль функциясен гамәлгә ашырганда (01.02.01*);  

Татарстан Республикасы Юстиция министрлыгы белән юстиция өлкәсендә 

идарә итү функциясен гамәлгә ашырганда (02.03*); 

Татарстан Республикасы Экология һәм табигый байлыклар министрлыгы 

белән хуҗалык һәм башка эшчәнлекне (федераль дәүләт экология күзәтчелегендәге 

объектларны файдаланып башкарылган эшчәнлектән тыш) гамәлгә ашырганда төбәк 

дәүләт экология күзәтчелеге функциясен гамәлгә ашырганда (01.06.11*); 

Татарстан Республикасы Төзелеш, архитектура һәм торак-коммуналь хуҗалык 

министрлыгы белән Татарстан Республикасы территориясендә төбәк дәүләт төзелеш 

күзәтчелеген гамәлгә ашырганда; 

Татарстан Республикасы Гражданнар оборонасы эшләре һәм гадәттән тыш 

хәлләр министрлыгы белән түбәндәге функцияләрне гамәлгә ашырганда: 

гражданнар оборонасы өлкәсендә чараларны оештыру һәм үткәрү белән идарә 

итү (02.01.01*); 

Татарстан Республикасы янгын куркынычсызлыгын тәэмин итү белән идарә 

итү (02.01.03*); 

Татарстан Республикасы Җир һәм мөлкәт мөнәсәбәтләре министрлыгы белән 

Татарстан Республикасы милкендәге мөлкәт һәм җир ресурлары белән идарә итү 

функциясен гамәлгә ашырганда (01.07*); 

Татарстан Республикасы Хезмәт, халыкны эш белән тәэмин итү һәм социаль 

яклау министрлыгы белән хезмәт белән идарә итү функциясен гамәлгә ашырганда 

(01.13*); 

 

____________________ 
*Код билгеләнеше Татарстан Республикасы Министрлар Кабинетының «Татарстан Респуб-

ликасы башкарма хакимият органнары функцияләре кодификаторын раслау турында» 2006 ел,                   

2 май, 220 нче карары белән расланган Татарстан Республикасы башкарма хакимият органнары 

функцияләре кодификаторы буенча.  

Татарстан Республикасы Икътисад министрлыгы белән түбәндәге функци-

яләрне гамәлгә ашырганда: 

социаль-икътисадый программалаштыру (01.01*); 

Татарстан Республикасы дәүләт мәгълүмат ресурсларын булдыру белән идарә 

итү (01.15.01*); 

Татарстан Республикасы Архив эше буенча дәүләт комитеты белән архив эше 

белән идарә итү функциясен гамәлгә ашырганда (01.17*); 

Татарстан Республикасының Социаль-икътисадый мониторинг комитеты 

белән социаль-икътисадый мониторинг нәтиҗәләре буенча Татарстан Республикасы 

дәүләт мәгълүмат ресурсларын формалаштыру белән идарә итү функциясен гамәлгә 

ашырганда (01.15.01.1*); 

Дәүләт теркәве, кадастр һәм картография федераль хезмәтенең Татарстан Рес-

публикасы буенча идарәсе белән төзелә торган һәм төзелгән күчемсез мөлкәт объ-

ектларын дәүләт теркәвенә алганда.»; 

4.3 нче пунктка «6.3, 8.1 статьяларында,» сүзләреннән соң «17.7,                   

17.9 статьяларында,» сүзләрен өстәргә. 

 

 

 

Татарстан Республикасы 

Премьер-министры                                                                                         А.В.Песошин  


